Iago – Sut i fyw

Iago Pennod 3 adnodau 1-12.         
Dofi’r tafod

Pam fod “dysgu pobl eraill yn yr eglwys” yn gwneud i ti gael dy farnu’n fwy llym? Wrth dderbyn cyfrifoldeb, oes gen ti fwy o gyfrifoldeb i Dduw am yr hyn wyt ti’n wneud? (adn 1)  Darllena Luc 12:47-48.

Beth yw’r “pob math o gamgymeriadau”(adn 2) ydyn ni gyd yn eu gwneud? Beth mae Iago’n dweud yw ystyr y gair ‘perffaith’?  
     “os oes rhywun yn gallu rheoli ei ________, 
a dweud dim byd o’i le byth.”(adn 2)

Pwy yw’r unig un sydd wedi  llwyddo i wneud hyn?  
Beth yw gwaith ffrwyn?  Pam dweud fod angen i ti roi ffrwyn ar dy dafod? Mae’r llyw bach ar gwch yn gallu rheoli’r cwch mewn gwyntoedd cryfion (adn 3-4).  Beth fyddai’n digwydd i’r cwch os nad oedd y llyw dan reolaeth?
Ydy dweud fod y tafod fel “fflam fach iawn” yn ddarlun da?  Meddylia am luniau’r bushfires  yn Awstralia adeg tywydd sych, sut mae gair celwyddog  yn medru bod fel bushfire?  Beth yw’r tân sydd gyda’n tafodau ni?  
    “hi ydy’r un sy’n gallu _______ bersonoliaeth gyfan .“(adn 6)  
· Oes rhywun wedi dweud rhywbeth maleisus amdanat ti, ac wedi achosi drwg mawr gydag ychydig eiriau? Wyt ti wedi gwneud yr un peth?
Darlun o beth sy’n dod i dy gof wrth feddwl am geg yn llawn o “wenwyn marwol?” (adn 8)  Beth sydd â thafod twyllodrus, fforchog?  Darllena Salm 140:3.
Pa ddrwg mae ceg sy’n bendithio a melltithio’n ei wneud? (adn 11-12) 
Pam bod hi mor wael i felltithio “pobl sy wedi eu creu ar ddelw Duw?” (adn 9) 
Darllena Iago 1:7 i weld beth sydd ganddo i ddweud am y dyn dau feddwl.

   ! ! !         Wedi i ti ddarllen y geiriau hyn oes angen i ti newid dy agwedd?  
Gweddi: Maddau i ni Arglwydd nad ydyn ni bob amser yn rhoi ffrwyn ar ein tafod.  Maddau’r drwg mae hyn yn ei wneud i dy enw di ac i’n brodyr a’n chwiorydd yng Nghrist.  Gofynnwn am dy faddeuant yn enw Iesu.  Amen  

